
GOUVÈNÈ HOCHUL ANONSE YO AKSEPTE APLIKASYON YO KOUNYE A POU 
539 MILYON DOLA FINANSMAN ASISTANS POU PWOPRIYETÈ KAY KI A RISK 

POU SIBI SEZI IMOBILYE OSWA DEPLASMAN  
  

Pwogram lan bati sou angajman pou bay soulajman ekonomik pou Nouyòkè ki 
gen revni fèb ak modere ki afekte finansyèman pa pandemi an, pou ede kenbe yo 

lakay yo  
  

Pòtal aplikasyon ki sou entènèt la disponib nan dis lang nan 
www.nyhomeownerfund.org oswa kontakte Sant Apèl Fon Asistans pou 

Pwopriyetè Kay Eta New York la nan 1-844-77-NYHAF  
  

Gouvènè Kathy Hochul te anonse jodi a ke yo ap aksepte aplikasyon pou Fon Asistans 
Pwopriyetè Eta New York (New York State Homeowner Assistance Fund, NYS HAF) la, 
ki se yon pwogram ki pral bay jiska 539 milyon dola nan èd oswa lòt asistans dirèk pou 
ede pwopriyetè kay ki elijib yo ki a risk defo peman, sezi imobilye, ak deplasman akòz 
difikilte finansye pandemi an te koze. New York te youn nan premye eta nan nasyon an 
ki resevwa apwobasyon Depatman Trezò Ameriken (U.S. Department of Treasury) pou 
lanse pwogram li an  

  
"Pou anpil moun, achte yon kay se pi gwo sous estabilite ekonomik ak sosyal, epi Fon 
Asistans pou Pwopriyetè Kay nou an - ki se premye fon ki apwouve nan nasyon an - 
se yon zouti enpòtan pou ede soulaje doulè pandemi an ke yo te santi yon fason ki pa 
pwopòsyonèl nan kominote riral yo, kominote koulè, ak kominote imigran yo", 
Gouvènè Hochul te deklare. "Administrasyon mwen an pral kontinye kanpe bò kote 
pwopriyetè kay yo, lokatè yo ak tout Nouyòkè yo nan chak etap nan chemen nan kad 
rekiperasyon ekonomik nou an."  
  

RuthAnne Visnauskas, ki se Komisè Renouvèlman Kay ak Kominote (Homes and 
Community Renewal, HCR) nan Eta New York, te deklare, "Sa nou fè kounye a pou 
ede sitwayen Nouyòkè nou yo kenbe kay yo pral gen yon enpak sou kominote yo ak eta 
nou an pou jenerasyon k ap vini yo lè yo kontribye nan vitalite li ak bati siksè aavni. Nou 
pa kapab e nou p ap rete kanpe pliske dwa pou vin pwopriyetè kay ak pwogrè ekonomik 
yo menase nan kominote ki istorikman defavorize yo. Nan travay ak patnè nou yo nan 
sèvis legal yo ak nan òganizasyon lojman yo ki baze nan kominote a, nou te kreye 
pwogramFon Asistans pou Pwopriyetè Kay la pou ede fanmi ki a risk nou yo nan chak 
kwen nan eta a reprann estabilite finansye."  

Pwokirè Jeneral Letitia James te deklare, "Pandan pandemi COVID-19 la ap kontinye 
fè ravaj sou sante ak sou ekonomi Nouyòkè yo, li enpòtan pou pwopriyetè kay yo jwenn 
soulajman yo bezwen”, Pwokirè Jeneral Letitia James te deklare. "Fon Asistans pou 
Pwopriyetè Kay la pral ede pwopriyetè kay yo travèse kriz sa a, men li enperatif ke fon 
sa yo itilize pou sipòte pa ranplase pwòp efò endistri ipotekè a ap fè pou ede pwopriyetè 
kay ki gen difikilte yo. Atravè nouvo Inite Aplikasyon Ipotekè (Mortgage Enforcement 
Unit) nou an, biwo mwen an pral asire ke fon sa yo ale kote yo bezwen yo epi yo ka 
pwoteje anpil pwopriyetè jan sa posib."  

  

Fèt ak administre pa Biwo Renouvèlman Kay ak Kominotè (Homes and Community 
Renewal, HCR) Eta New York, NYS HAF sible pwopriyetè kay ki gen revni ki fèb oswa 
modere ki an reta sou peman ipotekè yo, taks imobilye, bòdwo dlo oswa egou yo. 
Pwogram nan ouvri tou pou pwopriyetè inite koperativ yo oswa inite kondominyòm yo ki 
an reta sou frè antretyen yo, ak pwopriyetè kay prefabrike ki an reta sou prè mobilye yo, 
kontra vèsman an detay oswa lwaye pasèl.  

  

Aplikan yo ka resevwa asistans finansye pou ratrape peman lojman yo te rate, pou 
diminye dèt ipotekè pou fè peman ipotèk chak mwa yo pi abòdab, epi pou pwopriyetè 
kay ki pap travay yo, asistans pou jiska sis mwa peman lojman alavni.  
  

HCR ap travay tou an patenarya ak Inite Aplikasyon Ipotekè Biwo Pwokirè Jeneral Eta 
New York pou defann pretè ipotekè ak ajan sèvis ipotekè yo pou asire pwopriyetè kay 
yo ap resevwa tout soulajman ki disponib dapre règleman federal ak eta a yo. Sa ka 
gen ladann tèm ipotèk pwolonje, ranvwa peman ki manke oswa montan abstansyon, ak 
to enterè ki pi fèb pou diminye peman chak mwa yo.  

  

Sant apèl NYS HAF la - 844-77-NYHAF (844-776-9423) - pral fonksyone lendi jiska 
vandredi soti 7 a.m. rive 8 p.m. pou ede pwopriyetè kay yo epi bay enfòmasyon enpòtan 
sou pwogram nan ak enstriksyon sou fason pou yo aplike.  

  

Sitwèb NYS HAF - www.nyhomeownerfund.org - genyen Kesyon yo Poze Souvan yo, 
yon gid aplikasyon etap pa etap, ak yon lis verifikasyon dokiman pou aplikan yo konnen 
ki dokiman yo ka bezwen pou soumèt aplikasyon pa yo.  
  
Mwa pase a, Gouvènè Hochul te anonse lansman sitwèb pwogram NYS HAF la, yon 
sant apèl enfòmasyon, ak yon kanpay maketin ki gen plizyè lang ki ap ede edike 
pwopriyetè kay yo sou pwogram nan epi asire tout Nouyòkè ki elijib yo, espesyalman 
moun ki nan kay ki pa pale Anglè yo, pou yo pare pou epi kapab aplike.  

  

Lè HCR egzamine pwogram eta pou asistans anvan yo, li te kreye yon aplikasyon ki pi 
senp pou asire pwosesis la senp epi fasil pou pwopriyetè kay yo navige. Efikasite yo 
gen ladan:  

· Itilize plizyè estanda endistri, teknoloji verifikasyon tyès pati ki konfime idantifikasyon 
ak/oswa pwopriyete aplikan an, epi ki ka limite kantite dokiman yon pwopriyetè kay 
bezwen bay kòm yon pati nan kad aplikasyon pa yo.  

· Pèmèt aplikasyon an kòmanse, pran poz, ak rekòmanse pita san pèdi done ak 
enfòmasyon ki te deja antre.  

· Aksepte atestasyon siyen nan men aplikan yo pou minimize kantite dokiman yo pral 
bezwen soumèt yo.  

  

Pou rann pwosesis aplikasyon an aksesib pou tout pwopriyetè kay yo, epi pou ede 
moun ki gen aksè limite ak teknoloji oswa ki pa pale Anglè, HCR te fè aranjman sa yo:  

· Aplikan yo ka otorize yon fanmi oswa yon lòt ranplasan pou yo soumèt yon 
aplikasyon sou non yo epi kontinye kominike dirèkteman ak anplwaye pwogram yo 
pou yo swiv sitiyasyon aplikasyon sa a.  

· NYS HAF deja fòme yon patenarya ak yon rezo ki gen plis pase 70 konseye lojman 
ak founisè sèvis legal pou pèmèt aksè dirèk ak pòtal aplikasyon an liy la epi ki pral 
kapab soumèt plizyè aplikasyon nan non kliyan pa yo.  

· Pwopriyetè kay yo ka kontakte sant apèl NYS HAF epi aplike nan telefòn.  
· Sitwèb la ak materyèl sipò yo disponib nan lang Anglè ak dis lòt lang: Arab, Bengali, 

Kreyòl Ayisyen, Italyen, Koreyen, Mandaren, Polonè, Ris, Yiddish, ak Espanyòl.  
· Aplikasyon ki an liy lan disponib an Anglè, Arab, Bengali, Kreyòl Ayisyen, Italyen, 

Koreyen, Mandaren, Polonè, Ris, Ebre, ak Espanyòl.  
· Sant Apèl la pral kapab ede ak tradiksyon lang pou nenpòt aplikasyon  

Depi li te anonse pwogram nan kòmansman mwa desanm, HCR te mobilize yon kanpay 
sansibilizasyon ak edikasyon ki te sible pwopriyetè vilnerab yo pou asire yo konprann 
pwogram nan epi yo te prepare pou aplike. Sa enkli mobilize yon ekip ki gen 23 
òganizasyon kominotè, ki kouvri chak rejyon nan eta a, pou travay ak gwoup pwopriyetè 
kay ki a risk yo sible yo. Zòn yo enterese yo an patikilye se zòn ki istorikman sibi 
diskriminasyon lojman, zòn kote pwopriyetè kay yo ka gen aksè limite ak entènèt, ak 
kominote kote gen yon gwo nivo detrès aksè ak pwopriyete.  

  

Anplis de sa, yo te kreye yon kanpay maketin nan plizyè lang nan tout eta a nan kad 
yon efò pou rive atenn pwopriyetè vilnerab yo nan pwòp lang yo atravè medya yo fè 
konfyans nan kominote kote Anglè pa lang prensipal la.  

  

Sustainable Neighborhoods LLC, ki se yon enstitisyon finansyè pou devlopman 
kominotè san bi likratif, ap administre pwogram NYS HAF la, ki te chwazi atravè yon 
Demann pou Pwopozisyon konpetitif. Sustainable Neighborhoods gen anpil eksperyans 
nan administre pwogram prevansyon sezi imobilye ak diminisyon pèt atravè eta a.  

  

Christine Peale, ki se Direktris Egzekitif Jeneral/Direktris Egzekitif, Sustainable 
Neighborhoods la, te deklare, "Plizyè milye pwopriyetè kay ki gen revni fèb ki te gen 
difikilte finansyèman akòz COVID pral kounye a jwenn soulajman yo bezwen yon fason 
dezespere, gras ak Fon Asistans pou Pwopriyetè Eta New York la. Kit w ap viv nan yon 
kay prefabrike, yon kondominyòm, ko-pwopriyete oswa yon kay pou yon sèl fanmi, nou 
ankouraje w aplike pi vit posib pou resevwa asistans. Li ijan pou nou ede otan fanmi 



posib kenbe kay yo, malgre enpak domaj pandemi an. Nou remèsye Gouvènè Hochul 
pou lidèchip li ak devouman li."  

  
###  

